
FONIOLOGIYA VA ODAM OVOZI TASNIFI

Ayubov K .Z.

Yu.Rajcibiy nomidagi O'zbek milliy musiqa sa’nati instituti

Annotatsiya: Inson ovozi noyob tabiiy hodisadir. Ovozni ko‘pgina fanlar turli jihatlarini o‘rganish 
bilan shug‘ullanadi. Biroq, bu fanlarning hech biri organizmning bu funksiyasi haqida yaxlit 
tushunchani shakllantira olmaydi. Ularning barchasi ma’lum bir muammolarning o‘ziga taalluqli 
bo‘lgan jihatlarinigina o‘rganish bilan cheklanadi. Ushbu maqolada foniologiya fanini nutq va 
xonandalik yo‘nalishida tahsil oluvchi talabalarga o‘rgatish muhimligi haqida ma’lumotlar beriladi. 
Shuningdek, maqolada inson ovozining tasnifi ham keltirib, bir nechta turlariga qisqacha izoh ham 
berilgan.

Kalit so ‘zlar: foniologiya, ovoz, tovush, ovoz tasnifi, ta’lim jarayoni, nutq, xonandalik.
Аннотация: Человеческий голос-уникальное природное явление. Изучением голоса 

занимаются многие дисциплины в различных его аспектах. Однако ни одна из этих наук 
не может сформировать целостного представления об этой функции организма. Все они 
ограничиваются изучением только тех аспектов конкретных проблем, которые касаются 
их самих. В этой статье представлена информация о важности преподавания фониологии 
студентам, изучающим речь и пение. В статье также приводится классификация человеческого 
голоса и дается краткое объяснение нескольких его типов.

Ключевые слова: фониология, голос, звук, классификация голоса, образовательный процесс, 
речь, пение.

Summary: The human voice is a unique natural phenomenon. Many disciplines are engaged in 
the study of the voice in its various aspects. However, none of these sciences can form a holistic 
view of this function of the body. All of them are limited to studying only those aspects of specific 
problems that concern themselves. This article provides information about the importance of teaching 
phonology to students studying speech and singing. The article also provides a classification of the 
human voice and a brief explanation of several of its types.

Keywords: phonology, voice, sound, voice classification, educational process, speech, singing.

Bir jihatga e’tibor berish lozimki, ovoz bilan bog‘liq bo‘lgan barcha ilmiy va amaliy yo‘nalishlar u 
yoki bu tarzda 3 ta asosiy komponentga asoslangan boladi: ovoz hosil qiluvchi a’zolarning anatomiyasi, 
ovoz fiziologiyasi va gigiyenasi. Shunday qilib, o‘qituvchi tomonidan ovoz sozlashni vokalizatsiya 
paytida yuzaga keladigan jarayonlarni aniq tushunmasdan amalga oshirish juda mushkul. Shuningdek, 
otorinolaringolog, foniatr tomonidan tashxis qo‘yish va keyingi davolanish jarayoni fanlararo bilimlarsiz 
mukammal bo‘lmaydi, balki bu ko‘pincha xatolarga yo‘l qo‘ymaslikka va bemorga har tomonlama 
tavsiyalar berishga yordam beradi.

Yagona asosiy fan va yagona terminologiyaning yo‘qligi anatomik va fiziologik muammolarda, ovoz 
apparati patologiyalarining yuzaga kelish sabablari, ovoz gigiyenasi, xonandalik nutq mutaxassilarining 
professional umrini uzoqroq saqlash kabi masalalarda kasbiy savodsizlikning shakllanishiga olib 
keladi [4]. Bu muammo ham tibbiyot xodimlari, ham pedagoglar uchun birdek taalluqli sanaladi. Ko‘p 
hollarda fonatsiya haqidagi g‘oyalar ilmiylik, tizimlilikdan mahrum bo‘lib, shaxsiy his-tuyg‘ularga 
asoslangan va stereotipik xarakterga ega.

Amaliyot shuni ko‘rsatadiki, ijodiy yo‘nalishdagi oliy ta’lim muassasalari talabalari, xonandalik 
yoki nutq o‘qituvchilari tomonidan tibbiy adabiyotlar tomonidan taqdim etilgan hajmdagi fonatsiya 
fiziologiyasini o‘rganishi oson kechmaydi [1]. Tibbiy atamalar bilan to‘ldirilgan katta hajmdagi 
ma’lumotni maxsus tayyorgarliksiz talabalar tushuna olishmaydi. Shuningdek, shifokor uchun 
xonandalik texnikasi asoslarini o‘rganish ham qiyin. Moslashtirilgan adabiyotlarning yetishmasligi 
va fanlararo bilimlarni o‘zlashtirish zarurati bilan o‘z-o‘zini rag‘batlantirish darajasining pastligi ovoz

apparati patologiyasini tashxislash va davolash, professional xonandalik va nutq ta’limi, xonandalik 
va nutq sohasi mutaxassislarining kasbiy faoliyatida mavjud bo‘lgan tanqidiy vaziyatga olib keldi. 
Mana shu holatlarni bartaraf etish va turli muammolarni oldini olish uchun bugungi kunda jahon 
ta’limi tizimida foniologiya fani kiritila boshlandi.

Foniologiya — bu odam ovozi haqidagi fan. Uning asosiy vazifasi ovoz va ovoz xosil qilinishi 
haqidagi asosiy ilmiy ma’lumotlarni tizimlashtirishdan iboratdir. Masalan, fizika nuqtai nazaridan ovoz 
ovoz apparati yordamida hosil qilinadigan turli kuch va balandlikdagi tovushlarning umumiyligidan 
iboratdir. Ijtimoiy-madaniy nuqtai nazardan esa, ovoz samarali muloqot vositasi, shuningdek, keng 
ko‘p madaniyatli makonni (barcha nutqiy -  ovoz san’ati turlari) shakllantirish vositasidir. Ovoz 
haqidagi ilmiy ma’lumotlarni umumlashtirish va tizimlashtirish orqali jarayonni ovozni tasniflashdan 
boshlanishi kerak. Quyida odam ovozining tasnifini keltiramiz:

Ovoz turlari:
— odatiy
— falset
— vestibulyar-burmali
Ovoz mansubligi bo‘yicha turlari:
— erkak ovozi
— ayol ovozi
— bolalar ovozi [2].
Ovozdan foydalanish usullari:
— nutq
— kuylash
— ovoz effektlari 
Ovozdan foydalanish darajasi:
— maishiy
— professional
Kuylashda ovoz chiqarish usuliga ko‘ra:
— akademik (mumtoz)
— estrada-jazz
— xalqona ijro
Nutqda ovoz chiqarish usuliga ko‘ra:
— uslub
— dialektlar
— aksentlar
Ayollar xonandalik ovozi turlari:
— koloratur soprano
— lirik -  koloratur soprano
— lirik soprano
— lirik -  dramatik soprano
— dramatik soprano
— yuqori messo - soprano
— markaziy messo -  soprano
— kontralto [4].
Erkaklar xonandalik ovozi turlari
— tenor-altino
— kontrtenor
— messo-tenor
— lirik tenor
— liriko-dramatik tenor
— dramatik tenor

96



Muzika ham korkem oner xabarshisi. №1.2023
— lirik bariton
— lirik-dramatik bariton
— dramatik bariton
— yuqori bas
— markaziy bas
— bas-profundo
Bolalar xonandalik ovozi turlari:
— soprano (qizlar uchun)
— diskant (o‘g‘il bolalar uchun)
— alt (o‘g‘il va qiz bolalar uchun)
Emissiya xususiyatlariga ko‘ra:
— yumshoq
— qattiq
— aspiratsiyalangan
— nazalizatsiyalangan
— o‘zgartirilgan (xarsh, skrim, fray, inxeyl, shrayk va hokazo)
Foniologik apparatni shakllantira turib, eng avvalo fiziologik m e ’y o r n i  chegara holatidan va ovoz 

patologiyasidan farqlab olish kerak [3]. Masalan, odam tomonidan har kuni ishlatiladigan odatiy ovoz 
yopiq ovoz paylari orqali o‘tadigan havo oqimi natijasida yuzaga keladigan aerodinamik jarayonlar 
bilan birgalikda mioelastik xususiyatlari tufayli hosil bo‘lgan ovoz paylarining tebranish faolligi 
natijasida hosil boladi. Shu bilan birga, bosh va ko‘krak registrlarining ohanglarining tembrda o‘z 
o‘rni bor [4]. Fonatsiyaning yengil rejimiga o‘tganda ovoz paylarining faqat chekka qismlari tebranib 
turib yuqori chastotali tovush chiqaradi va bosh registrining ohanglarini, go‘yo tembrdan ajratib 
qo‘yadi. Bunday ovoz falset deb ataladi (italyan tilida «yolg‘on» deganidir).

Tovush hosil qilish uchun halqumning vestibulyar burmalaridan foydalanish qobiliyati to‘liq past 
tonli tovushni -  vestibulyar-burmali ovozni hosil qilish imkonini beradi, buning natijasida bo‘g‘izda 
kuylash imkoni tug‘iladi. Barcha turdagi ovozlardan foydalanish mumkin va bu holat fiziologikdir 
[1]. Bundan tashqari, u universaldir, ya’ni jins va yoshga bog‘liq emas. Falset va ayniqsa vestibulyar- 
burmali fonatsiya turiga maxsus o‘rganish talab etiladi. Ijro amaliyotida har xil ovoz turlari, shuningdek 
ularning kombinatsiyalari keng qo‘llaniladi.

Halqumning ovoz hosil qilish funksiyasini har tomonlama ko‘p qirrali tushunish pedagogik va 
klinik amaliyotda, ovoz shakllanishining funksional buzilishlari bo‘lgan bemorlarni har tomonlama 
reabilitatsiya qilishda muhim ahamiyat kasb etadi [3].

Ovozdan professional maqsadlarda foydalanish ovozning zo‘riqishi tushunchasini shakllantiradi va 
bu holat xonandalar, aktyorlar, o‘qituvchilar, diktorlar va shu kabi kasblarda zararli professional omil 
bo‘lib xizmat qilishi mumkin. Ovoz zo‘riqishi -  bu ko‘p omilli tushuncha bo‘lib, ovoz zo‘riqishining 
xronometraji, uning turli shakllari va parametrik xususiyatlari, ishlab chiqarish, maishiy va somatik 
omillarni o‘z ichiga oladi [4].

Umuman olganda bu kabi ko‘plab muammolar ovoz bilan ishlovchi kasb egallari faoliyatida 
uchraydi. Ularni oldini olish, bartaraf etish uchun foniologiya fanini rivojlantirish va ta’lim tizimiga 
kiritish muhim ahamiyat kasb etadi.

